
BASHKIA KORÇË
QENDRA E ARTIT DHE KULTURËS KORÇË
RELACION
PËR MIRATIM FONDI PËR AKTIVITETIN “VERË DHE PORTOKALLE”
Vera në Korçë është gjithmonë aktive, mbushur me aktivitete kulturore dhe artistike . Korça gëlon nga turistët të cilët zgjedhin Korçën si një qytet të bukur të pastër, të freskët dhe me shumë histori dhe kulturë . Në këtë kontekst ne kemi organizuar mjaft aktivitete kulturore artistike gjatë muajve të verës, të cilat përfshijnë të gjithë artistet e Korçës dhe shumë të ardhur të ftuar nga e gjithë Shqipëria pse jo dhe nga artistët e botës. Kujtojmë “Festivalin ndërkombëtar të karnavaleve”, “Festivalin MIK”, “Festivalin e komedisë”, etj. Artistë të tjerë kanë marrë pjesë në festat e mëdha të qytetit të Korçës si: “Festa e Lakrorit”, “Festa e birrës”, kolonia  “Ditët e Mios”, “Skulpturat e Parkut”  e shumë të tjera . 
Në këtë kuadër ne dëshirojmë të organizojmë dhe një spektakël të madh të artistëve të humorit në Shqipëri “Portokalli“. Humori është një pjesë e rëndësishme e shpirtit njerëzor, humori është ajo ç’ka i duhet gjithsecilit prej nesh në  këto ditë. Vapa e verës e gjen freskinë, jo vetëm tek natyra, jo vetem tek aktivitetet kulturore, por edhe tek humori, i cili padyshim nuk mungon në qytet. Kësaj here një vlerë e shtuar , ne mendojmë që do të jetë spektaktli i portokallisë. Artistët e njohur të këtij spektakli dhe të njërit prej televizioneve më të rëndësishme kombëtar “Top Channel”, do të vijnë në Korçë dhe do të luajnë figurat e tyre dhe karakteret e tyre të dashur për publikun,  karaktere të cilat na kanë shoqëruar për vite me radhë . Ky vit solli një spektakël shumë interesant dhe artistë të njohur tek të cilët marrin pjesë edhe aktorë korçarë. Ne jemi të nderuar që t’i kemi ata në Korçë dhe të sjellim një ditë festive të  mbushur verë dhe portokalle .Ky aktivitet do të planifikohet të zhvillohet në fund të muajit korrik, jo vetëm me artistët e humorit, jo vetëm me balerinët e televizionit kombëtar “Top Channel” ,  por edhe këngëtarë të ftuar të cilët do të gjallërojnë jetën kulturore dhe artistike. 
Përveç qytetarëve të Korçës të cilët pa dyshim gjatë verës janë të pranishëm në qytet dhe ndjekin cdo aktivitet tonin ,shumë turistë do të vijnë për të ndjekur spektaklin e “Portokallisë” . Ajo që ështe interesante dhe vlen për t’u përmendur ështe që gjithë publiku do të ketë mundësi t’i takojë artistët nga afër, të flasë me ta, të bëjë foto dhe të këtë mundësi të ruajë kujtime nga takimet me ta. 
Është në interes të qytetit të Korçës që ky aktivitet të reklamohet, të sjellë turistë nga Kosova, Maqedonia e Veriut, Mali i Zi, Greqia,  të cilat janë shtete që janë afër qytetit tonë dhe sa herë ne kemi aktivitete të mëdha në qytet, ata zgjedhin t’a vizitojne Korçën dhe të bëhen pjesë e tyre. 
Qyteti i Korçës gjen mundësinë gjithmonë që të sjellë aktivitete të reja, është shumë kreativ në organizimin e projekteve të mëdha në qytet. Ato shtohen vit pas viti  dhe u bënë disa vite që ne na kanë munguar “Verë dhe Portokalle”, na kanë munguar artistët e famshëm dhe të dashur për publikun dhe sivjet kemi menduar që të propozojmë këtë aktivitet, t’i presim ata në Korçë, të festojmë bashkë me ta dhe le ta kemi një ditë të pjesëmarrjes së tyre në Korçë, nje aktivitet  madhështor që të përcjellë kënaqësi dhe argëtim tek qytetarët e Korçës dhe jo vetëm. 
Për sa më sipër kërkojmë miratimin e fondit për zhvillimin e aktivitetit “Verë dhe portokalle”, në vlerën 700,000 lekë si më poshtë:
Honorare me vlerë 500.000 lekë 
Shërbime të tjera (akomodim dhe ushqim të pjesëmarrësve), 37 persona me vlerë 200.000 lekë.
[bookmark: _Hlk169785904]Ky fond do të përballohet nga fondi I planifikuar në programin Mbështetje e zhvillimit ekonomik dhe kodi V476AAB, në zërin organizimi i eventeve për promovimin e turizmit me këtë strukturë buxhetore:
PAKËSOHET 00 Prog. AC122   Prod. V476AAB	05 Art. 6020000       -700,000 lekë (Bashkia)
SHTOHET      00 Prog. AF122   Prod. V823AAC	05 Art. 6020000       +700,000 lekë (QAK)
Bazuar në ligjin nr.139/2015 “Për vetëqeverisjen vendore”, ligjin nr.9936 datë 26.06.2008 “Për menaxhimin e sistemit buxhetor në Republikën e Shqipërisë”, i ndryshuar, ligjin nr.68 datë 27.04.2017 “Për financat e vetëqeverisjes vendore”, ligjin nr.97/2023 datë 07.12.2023 “Për buxhetin e vitit 2024”, udhëzimin nr. 9 datë 20.03.2018 i Ministrisë së Financave dhe Ekonomisë “Për procedurat standarde të zbatimit të buxhetit”, i ndryshuar, udhëzimin plotësues nr. 1 datë 24.1.2024 “Për zbatimin e buxhetit të vitit 2024”, VKB nr. 167 datë 29.12.2023 “Mbi miratimin e buxhetit vjetor të vitit 2024 dhe PBA 2024-2026 të Bashkisë Korçë”, urdhrin nr. 21 datë 15.1.2024 “Për detajimin e shpenzimeve korrente për vitin 2024 të Bashkisë dhe Institucioneve të varësisë” sipas programeve dhe projekteve”, kërkojmë të miratohet fondi prej 700,000 lekë për zhvillimin e aktivitetit “Verë dhe portokalle”

REPUBLIKA E SHQIPËRISË
KËSHILLI I BASHKISË KORÇË
  P/V E N D I M 
Nr. _________ datë __________2024
PËR MIRATIM FONDI PËR AKTIVITETIN “VERË DHE PORTOKALLE”
Këshilli i Bashkisë Korçë, pasi mori në shqyrtim relacionin e paraqitur nga Qendra e Artit dhe Kulturës, bazuar në ligjin nr 139/2015 “Për vetëqeverisjen vendore”, ligjin nr. 9936 datë 26.06.2008 “Për menaxhimin e sistemit buxhetor në Republikën e Shqipërisë”, i ndryshuar, ligjin nr. 68 datë 27.4.2017 “Për financat e vetëqeverisjes vendore”, ligjin nr.97/2023 datë 07.12.2023 “Për buxhetin e vitit 2024”, udhëzimin nr. 9 datë 20.03.2018 i Ministrisë së Financave dhe Ekonomisë “Për procedurat standarde të zbatimit të buxhetit”, i ndryshuar, udhëzimin plotësues nr. 1 datë 24.1.2024 “Për zbatimin e buxhetit të vitit 2024”, VKB nr. 167 datë 29.12.2023 “Mbi miratimin e buxhetit vjetor të vitit 2024 dhe PBA 2024-2026 të Bashkisë Korçë”, urdhrin nr. 21 datë 15.1.2024 “Për detajimin e shpenzimeve korrente për vitin 2024 të Bashkisë dhe Institucioneve të varësisë” sipas programeve dhe projekteve”, dhe mbas diskutimeve të këshilltarëve:       
V E N D O S I 
1. Të miratojë fondin prej 700,000 lekësh për aktivitetin “Verë dhe Portokalle” si më poshtë:

Honorare me vlerë 500.000 lekë 
Shërbime të tjera (akomodim dhe ushqim të pjesëmarrësve), 37 persona, me vlerë 200.000 lekë.
2. Ky fond do të përballohet nga fondi I planifikuar në programin Mbështetje e zhvillimit ekonomik dhe kodi V476AAB, në zërin organizimi i eventeve për promovimin e turizmit me këtë strukturë buxhetore:

PAKËSOHET 00 Prog. AC122   Prod. V476AAB	05 Art. 6020000       -700,000 lekë (Bashkia)
SHTOHET      00 Prog. AF122   Prod. V823AAC	05 Art. 6020000       +700,000 lekë (QAK)
3. Për zbatimin e këtij vendimi ngarkohet Qendra e Artit dhe Kulturës si dhe Drejtoria e Përgjithshme e Financës, Buxhetit dhe MFK.



4. Ky vendim hyn në fuqi 10 ditë mbas shpalljes publike.    

Sekretari i Këshillit Bashkiak                                                                           K R Y E T A R
     Eva NAÇI                       					   	         ANA VERUSHI                                                                                                                     
Miratuar me ________vota
Vota Pro  ______
Vota Kundër _______
Vota Abstenim __________
Zbardhur më datë _________

